
«Հայաստանի Հանրապետության 2014 թվականի պետական բյուջեում վերաբաշխում եվ հայաստանի հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ եվ փոփոխություններ եվ լրացումներ կատարելու  մասին» Հայաստանի Հանրապետության կառավարության որոշման նախագծի վերաբերյալ

1. Ներկա իրավիճակը և ակնկալվող արդյունքները
	«Հայաստանի Հանրապետության 2014 թվականի պետական բյուջեում վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) մշակվել է ի կատարումն Հայաստանի Հանրապետության կառավարության 2014 թվականի մարտի 27-ի N 375-Ն որոշման 6-րդ կետի: 
	Հայաստանի Հանրապետության կառավարության 2014 թվականի մարտի 27-ի N 375-Ն որոշման N 3 հավելվածի 2-րդ կետի համաձայն՝ հավաստագիրն առողջապահական փաթեթի շրջանակներում պետության կողմից երաշխավորված անվճար հիվանդանոցային բժշկական օգնություն ստանալու իրավունքը հաստատող փաստաթուղթ է, որի ձևը հաստատվում է Հայաստանի Հանրապետության առողջապահության նախարարի հրամանով: ՀՀ առողջապահության նախարարությունում մշակվել է հավաստագրի և դրա հավելված հանդիսացող ուղեցույցի նախագիծ, որը ներկայումս գտնվում է հաստատման փուլում: Առաջարկվում է սոցփաթեթի շահառուների տեղեկացվածության ապահովման նպատակով հավաստագրի հետ միասին շահառուներին տրամադրել նաև ուղեցույց՝ բրոշյուրի տեսքով, որը կպարունակի տեղեկատվություն սոցփաթեթի շահառուների բժշկական օգնության և սպասարկման կազմակերպման և ուղեգրման կարգի, ընդգրկված ծառայությունների փաթեթի, չփոխհատուցվող բացառությունների մասին, ինչպես նաև այն բժշկական կազմակերպությունների կողմնորոշիչ ցանկը, որտեղ շահառուները կարող են դիմել բուժօգնություն ստանալու համար: ՈՒղեցույցում կընդգրկվի նաև հավելյալ տեղեկատվություն ՀՀ առողջապահության նախարարի հրամաններով հաստատված բուժօգնության այն տեսակների չափորոշիչների վերաբերյալ, որոնք ուղղակիորեն առնչվում են սոցփաթեթի շահառուներին:
	Ներկայացվող նախագծով առաջարկվում է հավաստագրի և ուղեցույցի տպագրության գործընթացը կազմակերպել Հայաստանի Հանրապետության կառավարության պահուստային ֆոնդի միջոցների հաշվին: Հաշվարկներն իրականացվել են Հայաստանի Հանրապետության կառավարության 2014 թվականի փետրվարի 6-ի N122-Ն որոշմամբ նախատեսված սոցիալական փաթեթի շահառուների ընդհանուր թվաքանակից ելնելով (92,924 մարդ), և հաշվի առնելով տարվա ընթացքում այդ թվաքանակի հնարավոր փոփոխությունների (շարժի) հետ կապված հավաստագրերի փոխարինման կարիքը (շուրջ 10 տոկոս): Ընդհանուր առմամբ՝ 2014 համար նախատեսվում է իրականացնել 102.0 հազար հավաստագրի և դրան կից ուղեցույցի տպագրություն, յուրաքանչյուր հավաստագրի և ուղեցույցի համար նախատեսելով 135 դրամ (հավաստագրի համար-25 դրամ, ուղեցույցի համար 110 դրամ), ընդամենը՝ 13,770.0 հազար դրամ: 

	2. Նախագծի մշակման գործընթացում ներգրավված ինստիտուտները և անձինք 
	Նախագծի կազմմանը մասնակցել են Հայաստանի Հանրապետության առողջապահության նախարարության պետական առողջապահական գործակալության աշխատակիցները:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
	«Հայաստանի Հանրապետության 2014 թվականի պետական բյուջեում վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության 2014 թվականի պետական բյուջեի եկամտային և ծախսային մասերում փոփոխություններ չեն սպասվում:
Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության մասին
	«Հայաստանի Հանրապետության 2014 թվականի պետական բյուջեում վերաբաշխում և Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ փոփոխություններ և լրացումներ կատարելու  մասին» Հայաստանի Հանրապետության կառավարության որոշման նախագծի կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

